
Shri Maheshvara Pratahsmaranam Pancharatnastotram

శ్రీమహేశ్వరప్రాతఃస్మరణం   ఏవం పఞ్చరత్నస్తోత్రమ్

ప్రాతః  స్మరామి పరమేశ్వరవక్త్రపద్మం
ఫాలాక్షలోలపరిశోషితపఞ్చబాణమ్ । (ఫాలాక్షి కీల)

భస్మత్రిపుణ్డ్రరచితం   ఫణికుణ్డలాఢ్యం
కున్దేన్దుచన్దనసుధారసమన్దహాసమ్     ॥ ౧॥

ప్రాతర్భజామి  పరమేశ్వరబాహుదణ్డాన్
ఖట్వాఙగశూలహరిణాహిపినాకయుక్తాన్ । (హరిణాః పినాకరుక్తాన్)

గౌరీకపోలకుచరఞ్జితపుత్రరేఖాన్   (పత్రరేఖాన్ )
సౌవర్ణకఙ్కణమణిద్యుతిభాసమానాన్  ॥౨॥ (భాసమానామ్)

ప్రాతర్నమామి  పరమేశ్వరపాదపద్మం
పద్మోద్భవామరమునీన్ద్రమనోనివాసమ్  ।

పద్మాక్షనేత్రసరసీరుహపూజనీయం
పద్మాఙ్కుశధ్వజవిసేవిత లాఞ్ఛనాఢ్యమ్ ॥ ౩॥ (పద్మాఙ్కుశధ్వజ సరోరుహ)

ప్రాతః  స్మరామి పరమేశ్వరపుణ్యమూర్తిం
కర్పూరకున్దధవలం  గజచర్మచేలమ్ ।

గఙ్గాధరం  కనకమర్దవిభాసమానం  (ఘనకపర్ది )
కాత్యాయనీతనువిభూషితవామభాగమ్ ॥ ౪॥

ప్రాతః  స్మరామి పరమేశ్వరపుణ్యనామ
శ్రేయప్రదం   సకలదుఃఖవినాశహేతుమ్ ।

సంసారతాపశమనం కలికల్మషఘ్నం
గోకోటిదానఫలదం స్మరణేన పుంసామ్ ॥ ౫॥

ఇతి శ్రీమహేశ్వరప్రాతఃస్మరణపఞ్చరత్నస్తోత్రం    సమ్పూర్ణమ్  ।

